
వీరబొబ్బిలి యఁట దీనిని తగులం బెట్టి నీఱుబొబ్బిలి చేసెదను. [ప్రకాశము, సర్దారుల నుద్దేశించి] మాసర్దారులారా వైరిలక్ష్మీబందీగ్రాహకులారా, మన నాయమును బొబ్బిలివారి నాయమునుం గంటిరా?

సామంత రాజులు._కనకేమి ? వారి దెప్పుడును పెడబుద్ధియే,

రాజు,—[అపవారించి అప్పన్నా, నీవు సేయేలినవారిని కొలువనేర్తువేని, ఈ హర్కారాలను ఇంతకన్నను తీండ్రముగా సిద్ధపఱుపుము. బుస్సీ హైదరుజంగులను రంగారాయఁడు మిక్కిలి తిరస్కరించినట్లుగా ఈ హర్కా_రాలచేత ఆ యిద్దఱమ్రోలను చెప్పేంపవలయును. అవసరము కనుంగొని బూసియెదుటకి వీరిని నీవు కొని రావలయును. ఈ ప్రయోగము చేత



                 క, గండారు రంగరాయని

                    గుండానం ద్రోచి నీదు కుల నామంబున్ 

                    బండిత, సార్థము నేయుము, 

                    గుండాల కులాబ్ధి యమృతగుండా, యప్పా.




అప్పన్న.-చిత్తము మహాప్రభూ. 

రాజు - [చెవిలో] ఆప్పన్నా పెండ్లిండ్లమాటును చెప్పనీయకుమా. 

ఆప్పన్న.-మహాప్రభూ, అదికూడ నాకుఁ జెప్పవలయుఁనా? [హర్కా_రాలను దఱిసి] రండోయి రండి. వారు చెంపకాయలిచ్చిన మనము వారికి చెంవపం డ్లిత్తము. వా రిచ్చినవే పండవా? మఱి వారివి వారికే ఇచ్చివేయుదము రండి, 

[అని వారితో నిష్క్రమించును. 

రాజు.-సర్దారులారా, బూసీ డేరాకు నడుపుఁడు.

[ఆందఱును పరిక్రమింతురు.

రాజు,_ఇదె డేరాకడకు వచ్చితిమి. మంత్రిగారూ, మారాక వారికి తెలుప పలయును.

మంత్రి -చిత్తము సర్కార్ నే నరిగి తెలిపెదను. [అని నేపథ్యమున కరిగి తానును హెదరుజంగును వెలికివచ్చి రాజాతో] వీరు హైదరుజంగుబహద్దరుగారు బుస్సీగారికి దివాను.
హైదరు_సలాం మహారాజావార్కి.

రాజు.-సలాము హైదర్ణంగుబహద్దరు వారికి.

		 ఈ పేజీలో చివరి మార్పు 1 ఆగస్టు 2017న 05:31కు జరిగింది.

